
Lugar: Praza da Estrela





Datas: 14-20 de xullo





Hora: 23,00





Entrada libre

Luns, 14 xullo

PEZ EN RAYA: “Pésame mucho”

Martes, 15 xullo

LA FANFARRA: “De tanto que te quiero...”

Mércores, 16 xullo
NOESCAFÉ TEATRO: “Sinfólico” 

Xoves, 17 xullo

 HOJARASCA DANZA: “Bloque C”

Venres, 18 xullo 

 THE PINGA: “Urbe” 

Sábado, 19 xullo

 PEPA PLANA: “Giulietta”

Domingo, 20 xullo

TACO AGUJA: “La Pipistrela”

PEZ EN RAYA (Barcelona)
“Pésame mucho”

U

n pobo é atacado por Falafel, o mesmo diablo, e dous actores interpretan a tódolos estranos personaxes da obra, que van dende unha vaca poseída que dá leite negro, á súa dona e ó seu mozo, un  alcalde de pobo pouco convencional.

O grupo catalán PEZ EN RAYA conta con dous actores, moitos personaxes e a procura dunha linguaxe propia baseada no humor absurdo.

A obra que van escenificar en Vigo, “Pésame mucho”, é a cuarta montaxe que levan a cabo logo das boas críticas acadadas coas súas anteriores representacións en varios países europeos. 

PEZ EN RAYA acaba de obter o Premio do Público no IX Festival Internacional do Humor, en Madrid.

LA FANFARRA (Barcelona)

“De tanto que te quiero...”

D

e tanto que te quiero... é un monólogo infantil para adultos só comprensible para quen teña sido neno. Ó través da súa intervención, Sophia vainos amosando as súas reflexións partindo da súa experiencia e as súas observacións. Así, Sophia observa a seu pai, súa nai, seu irmanciño Salvador e a si mesma, conecta os seus ollos co seu corazón e a súa testa, e desa conexión xurde unha visión complexa das relacións humanas. No ollo de Sophia técese unha trama de amores, desamores, odios e vinganzas.


A actriz Mariona Masgrau, da compañía barcelonesa LA FANFARRA, dá vida a Sophia, e presta a  súa voz ó texto de Rafael Metlikovez.

NOESCAFÉ (Vigo)

“Sinfólico”

E

sta compañía viguesa naceu nos albores do novo milenio e xa ten colleitado varios éxitos. O grupo é afecionado a facer teatro pero tamén a organizalo, de aí que conseguira organizar o Festival Alternativo de Teatro “Vigo a outra alternativa”, que xa chegou á súa terceira edición.

NOESCAFÉ aposta sempre por mesturar actores con e sen experiencia, e caseque todos son autodidactas.

“Sinfólico” é  un curioso drama en clave de humor, o drama dos actores que queren abrirse camiño no difícil mundo do teatro, no que tres personaxes que se desdobran e xogan a ser outros, que discuten, sofren e rin... son capaces de calquera cousa por chegar arriba. Son eles quen, ó través de diversas esceas e cancións, van contándonos tódalas súas andainas.

Ó comezo e ó remate da obra, os tres actores aparecen vestidos de laranxas mecánicas, pero, ó contrario que na película de Kubrick, eles son bos ó principio e malos, moi malos, ó final.

NOESCAFÉ naceu en 2000, e ó longo da súa curta traxectoria xa ten recibido moi boas críticas polos seus espectáculos, nos que tratan de transmitir o seu xeito de entender o teatro. 

HOJARASCA DANZA (Burgos)

“BLOQUE C (Ángeles caídos, buscan subir al cielo)”

T

res obreiros chegan para montar un andamio, pero sen saber ben para que, cansan pronto e non tardan en pedir axuda para construilo. A piques de conseguilo, entran nunha desenfrenada loita pola caixa onde está o almorzo. Ó terminar a construcción, comeza a transformación. 


Os anxos despréndense do uniforme de traballo e comezan a saca-las súas lindas plumas. É a hora de tentar subir ó ceo, pero só o conseguirán se sopla forte o aire. Axitarán as súas plumas para tentar subir e trepan polas barras para ver se acadan o seu obxectivo.


Alicia Soto dirixe dende 1994 HOJARASCA DANZA, a única compañía profesional de danza de Castela e León, que dende a súa creación, ese ano, ten visitado escenarios de todo o país.

THE PINGA (Vigo)

“Urbe”

A

 compañía fundouse profesionalmente en 1997 co nome de “Ksilocos” e gracias á iniciativa de Jesús Pando e Miquel Condal, actores galego e catalán, respectivamente.

Nestes anos o grupo –que comenza a súa andaina cunah estrea no Teatro da Universidad Experimental del Táchira de Venezuela,  ten participado en numerosos festivais de teatro, e é en 1999 cando se traslada a Vigo, onde monta e estrea “B de Breve”.

Jesús Pando, actor, guionista e director, estudiou Arte Dramática e Xornalismo en Madrid e ten traballado en dobraxe de películas,  en curtametraxes e series de televisión. No campo do teatro ten participado con diferentes grupos como actor, guionista e director.


Miquel Condal estudiou Arte Dramática e Dereito en Barcelona, e ten participado como actor en diferentes grupos e compañías, colaborando nalgúns casos na elaboración de guións e na dirección. Ten traballado tamén en varias series de televisión e no cine, tanto en curtos coma na longametraxe El viaje de Arián.

PEPA PLANA (Barcelona)

“Giulietta”

A

caban de botar a Pepa dunha gran producción teatral para representar “Romeo e Xulieta”, de Shakespeare, onde ela facía o papel de protagonista. ¿Qué pode pasar cando aínda estando así as cousas ela proponse escenifica-la obra? Ben mirado, non necesita a ninguén máis, ou se cadra si...


Pepa Plana é a protagonista deste espectáculo, que foi estreado no IX Festival Internacional de Pallasos de Cornellá-Memorial Charlie Rivel, onde acadou unha mención honorífica.

TACO AGUJA (Madrid)

“La pipistrela”

L

a Pipistrela é o percorrido dunha muller en busca do amor, do seu príncipe azul, e pasará por momentos cómicos mediante os tangos, ata chegar ós instantes máis profundos e dramáticos do espectáculo, nos que tentará atopar o senso da súa aventura. É unha montaxe musical, chea de teatralidade, onde a nosa protagonista, acompañada polo seu músico de sempre, interpretará os tangos e as situacións que contan os tangos, nun xogo cómplice co público.

A actriz Viviana Figueroa, o músico Aníbal Aveiro e o director Gabriel Molina crearon esta compañía madrileña, que leva representando cun grande éxito durante este ano en varios cafés de Madrid.

